
Na osnovu člana 70. Zakona o organizaciji organa uprave u Federaciji Bosne i 
Hercegovine („Službene novine F BiH", broj: 35/05), člana 15. Zakona o principima lokalne 
samouprave u Federaciji Bosne i Hercegovine („Službene novine F BiH", broj: 49/06 i 51/09), 
člana 43. Statuta općine Banovići („Službeni glasnik općine Banovići", broj: 2/20) Općinski 
načelnik donosi sljedeću

ODLUKU
o proglašenju Dana žalosti na području općine Banovići

Član 1.
Povodom tragičnog događaja koji se dogodio dana 31.08.2026. godine u naselju Oskova, 
općina Banovići, na regionalnom putu Banovići - Živinice, u kojem je jedna mlada osoba 
smrtno stradala usljed teške saobraćajne nesreće, u ime građana općine Banovići proglašava 
se Dan žalosti na području općine Banovići dana 03.09.2026. godine.

Član 2.
Dan žalosti obilježit će se spuštanjem zastava na pola koplja ispred zgrade općine Banovići, 
kao i na zgradama javnih ustanova i javnih preduzeća čiji je osnivač općina Banovići.

Član 3.
Na Dan žalosti neće se na javnim mjestima održavati programi javnog, kulturnog i zabavnog 
karaktera, a ugostiteljski objekti su dužni svoje poslovanje obavljati primjereno Danu žalosti. 
Otkazuju se ili odgađaju manifestacije, javni skupovi i susreti kojima bi se mogao narušiti 
pijetet prema žrtvi tragičnog događaja.

Član 4.
Elektronski i drugi mediji koji djeluju na području općine Banovići dužni su svoje programske 
sadržaje prilagoditi Danu žalosti.

Član 5.
Ova Odluka stupa na snagu danom donošenja i objavit će se u Službenom glasniku općine 
Banovići.

Obrazloženje

Dana 31.08.2026. godine u naselju Oskova, općina Banovići, na regionalnom putu Banovići - Živinice, 
dogodio se tragičan događaj u kojem je naš mladi sugrađanin usljed teške saobraćajne nesreće zadobio 
povrede od kojih je preminuo.
Ovaj događaj izazvao je duboku tugu i uznemirenost građana općine Banovići, te snažno odjeknuo u 
javnosti. Imajući u vidu težinu i posljedice navedenog događaja, kao i potrebu da se iskaže saosjećanje 
sa porodicom smrtno stradale osobe i podrška svim pogođenim ovim tragičnim slučajem, ocijenjeno 
je opravdanim da se na području općine Banovići proglasi Dan žalosti.
Proglašenjem Dana žalosti općina Banovići izražava poštovanje prema žrtvi, solidarnost sa porodicom 
i svim građanima pogođenim ovim događajem, te šalje poruku zajedništva i empatije.

Dostaviti:

lx Centar za kulturu i informisanje, 
,dLx Web stranica općine Banovići,
lx Službeni glasnik općine Banovići, 
lx Stručna služba općinskog

vijeća i
lx Arhiva.


